
TAIALA E TOE FAAOLAOLA AI LE LOTU 

O le naunautaiga o lenei faamoemoe o le faamalosia, faafailele, ma faamautuina 
lea o se agaga faaolaola i totonu o le Matagaluega o Port Phillip West (PPW), e ala lea i le 
mafaufauina ma le faatuina o ni faiga fou e faatino ai le auaunaga mo le Atua i totonu o lana 
ekalesia e ala i tapuaiga faitele. E le gata i lea, ae ia faapena foi ona faatāuaina le galuega faa-
misiona i totonu o aulotu taitasi, o mafutaga faalefaatuatua i nuu, aemaise i totonu o 
faalapotopotoga ma faleaoga Kerisiano.1 
 
O le alofa o le Atua, poo le misiona a le Atua, ua auala mai i lana ekalesia – ole tino lea o 
Keriso. O le ekalesia na foafoaina e le Atua, ma tuuina atu i ai le mana o le Agaga.2 I le avea ai 
o le ekalesia o se uluai fua o le malo o le Atua mo le lumanai, o le valaauina foi lea e galulue 
faatasi ma le Atua i lana misiona.3 O le ekalesia, o le nuu o le Atua, o se nuu tautua, o se nuu 
e fesoasoani i isi, e galulue e toe faaleleia fevaevaeaʻiga ma feteʻenaʻiga e ala i le mana o le 
Agaga Paia, o le tino vaaia o Keriso i le lalolagi.4 I le avea ai ma ekalesia a le Atua, ua avea ai i 
tatou o tagata folau ua valaauina e le Atua e “molimau atu i le Alii i upu fou ma nisi faiga 
fou”5, tatou te tapuai ai i le Atua ma auauna atu i le lalolagi, po o fea lava tatou te i ai. Ua 
valaauina le ekalesia e fai ma molimau ola o le Talalelei, ma se ekalesia finau mo le 
faaleleiga, ma faatupu malosi i o tatou nuu.6 
 

ALAFUA 

O le avea ai ma Matagaluega faa-Sea o Port Philip West, o loo matou gafa ma le tiute o le 
faaaogaina tatau oa tatou punaoa ma mea faigaluega, matou te usiusitai foi i le musumusuga 
o le Agaga aua le finagalo o le Atua mo le Matagaluega. I le ma lea, o le a matou taumafai e 
galulue faʻatasi ma le Sinoti a VicTas i le Ekalesia Soo Faatasi, i le faamoemoe e "mulimuli ia 
Keriso, savavali faʻatasi o ni Tagata Muamua ma Tagata Lua, e saili mafutaga, ia faia le 
agaalofa, aemaise le amiotonu mo le foafoaga atoa."7 I totonu o lea faamoemoe taua mo le 
Sinoti, o loo iai le nanautaiga e faafailele ni mafutaga olaola, mafutaga eseese, mafutaga 
faalotoifale (contextual), aemaise mafutaga faa-Kerisiano ma soo o Keriso. 
 

TOFA MAMAO 

Ia avea le Matagaluega a Port Phillip West o se upega o fesootaiga e faatupuina le olaola o 
tagata eseese, o tu ma aga faalotoifale, aemaise le faafaileleina o tagata ia avea ma soo ia 
Keriso e ala I le galuega mana a le Agaga Paia, o loo galulue faatasi ma molimauina le 
ofoofogia o le misiona o le Atua. 
  

 
1 Regenerating the Church Strategy 2016 
2 Ioane 20:22 
3 Roma 8:23; 2 Korinito 4:1 
4 Pet. 2:9; 2 Kor. 4:5-6; 2 Kor. 5:18; Kal. 3:28; Rom. 6:5. 
5 O le Faavae mo le Soo Faatasi O Ekalesia e Tolu, parakalafa 11. 
6 O le Faavae mo le Soo Faatasi O Ekalesia e Tolu, parakalafa 3. 
7 https://victas.uca.org.au/about-us/vision-and-mission/ Maua mai 11/6/21 

NAUNAUTAIGA      
Ia tupu ma lauolaola mafutaga latou te amanaia tagata eseese, e faatauaina aga-
faalotoifale, ma faatupuina soo o Keriso.  

Olaola – Avea o ni aulotu, mafutaga faalefaatuatua i nuu, aoga, ma ofisa fesoasoani, e tāua 
ma manuia, aemaise le maelega. Na afio mai Keriso ina ia tatou maua le ola manuia.8 O le 
naunautaiga a le Matagaluega faa-Sea a PPW ia fesoasoani i aulotu taitasi ina ia tupu ma 
lauolaola, ia maua le soifua maloloina, ma ia mausali lona faavae mo le lumanai.9 
Amanaia tagata eseese – Ua valaauina e le Atua atoa ma le talalelei lenei Ekalesia Soo 
Faatasi ina ia amanaia ma le faamaoni le tuputupu ae o tu ma aga eseese, aemaise le 
taufaaaofiaina o tagata uma. E eseese uma i tatou, eseese foi a tatou meaalofa ma manatu. 
O le naunautaiga ia amanaia e lenei ekalesia tagata uma, ma ia faalologo i tagata Muamua 
ma tagata Lua.10 Ia mataituina le eseesega faaleaganuu, i agavaa, ma le matua, auā e eseese 
foi talaaga ma itupa (gender). 
Aga-faalotoifale – E moomia le fai o ni suiga mo le toe faaolaolaina o le lotu e uiga i le 
amanaiaina ma le loto faamaoni o le lotoifale (local contexts). O le lotoifale, o le eleele lea e 
taumafai e lulu ai le saito faamisiona. E moomia lo tatou malamalama lelei i le tulaga o le 
eleele, e faafaigofie ai ona iloa pe faapei ona fua mai.11 
Faia o soo – Ua valaauina lenei Ekalesia Soo Faatasi latou te talai atu le tala ia Iesu, a o fai ai i 
latou ma ona soo.  E tāua le a’oa’oina lelei o tagata lotu ina ia latou iloa ona fefa’asoa’i a 
latou molimau faalefaatuatua. Ua moomia foi le faataoto lelei o ni auala e mafai ai ona 
mafuta ma isi uso a tagata, auā le galuega faia o le faia lea o nisi ma soo.12 
O le a ave le faamuamua i  aulotu ma mafutaga faalefaatuatua fou, aemaise e o fia 
faafouina. O le a faamalosia foi le fesootaiga o aganuu. O le a taumafai e amanaia faiga 
faatekinolosi faaonaponei (Digital Church). Ma o le a faamalosia le fesootaiga o 
augatupulaga e galulue faatasi i le misiona. 
 

TALAAGA 

Fetalai Iesu, “o a’u o le vine, a o lala outou.”13 O loo faamatalaina ai le tāua o lo tatou 
faalagolago ia Keriso e tatou te maua ai le malosi. O le silafia lea o le taimi o loo toetoe ma le 
taimi e mate ai, ma ua manaomia ona toe teuteu. O le faamatalaina o le toe faaolaola – o le 
toe fotuai a’e mai i nisi faiga fou. 
O le faataoto i le fua o le sinapi, o loo faamatalaina ai le fua itiiti ua totō i le eleele, e tupu a’e 
ma avea o se laau tele, e lolofi atu ai ituaiga manulele eseese e mapu i ona lala. O loo atagia 
ai le faamoemoe e afua mai mea itiiti, ae tutupu mai ai mea tetele. Ua faapena foi ona atagia 
ai aga faatalimalo, e pei ona saunia e le laau le ofaga e le gata e mapu ai, ao loo maua ai ma 
mea taumafa. A o se tala foi i le amanaiaina o eseesega, i le potopoto ai o ituaiga manulele 
eseese, o se ata faatusa i le malo o le Atua. 

 
8 Ole ola manuia Ioane 10:10 
9 PPW Policies: Vibrant, Vital and Viable Congregations Policy; Faith Communities. 
10 O le Faavae mo le Soo Faatasi O Ekalesia e Tolu, parakalafa 13  
11 Regenerating the Church Strategy [2016-2021]. Mataio 12:1-23; Mareko 4:1-20; Luka 8:4-15 
12 VicTas Synod New and Renewing upega tafa’ilagi. 
13 O le Vine Ioane 15; Faataoto I le Sinapi Mataio 13:31-21; Laau Mati Luka 13:6-9; Lulu Saito Mataio 12:1-23; 

Mareko 4:1-20; Luka 8:4-15 



I le maea ai o le vaitau leaga o le pepesi o le Koviti, atonu ua lagona ai ua pei i tatou o se mati 
ua mate. Ua maua i le popolevale ma le manatu o le a faalalo i tatou e lē ana le faatoaga. Ao 
le tuualalo a le faifaatoaga, ia eli faataamilo ile laau ma onosai teisi mo se isi tausaga 
faaopoopo. O le uiga o lenei tala, o le avanoa maua faalua. Ia galulue faatasi lē pule i le 
faatoaga ma le faifaatoaga mo se faiga filifiliga e sili atu ona lelei. Ae e iai foi le taimi e tatau 
ai ona fua mai i fua lelei; o le ata lea o le tausimea lelei. 
E tele saito sa luluina e le lulu saito, ae na te le iloa poo fea e maua ai se eleele lelei e fua ai 
le saito. O saito e pauu i le auala e aai ai manu felelei. O saito e pauu i le mea papa e velasia 
ma magumagu ona e leai ni a’a. O saito e pauu i le vao tuitui e mafai ona tutupu a’e, ae e 
fetinaiina fua lelei pe a tutupu faatasi ma le vao tuitui. O lenei faataoto e faatatau i le saito o 
le talalelei poo le faatuatua. Atonu e mafai ona toe faaupuina o le saito o le misiona lelei. E 
moomia ai le lulu faalauaitele o le saito, ma matai’tu lelei saito e ono fua lelei, ina ia 
faafailele seia fua fetiitii. O loo molimau le tusi paia i lenei faatusa, o le toe faaolaolaina o se 
lotu, o se eleele lelei lea e aoao ai manogi o le lolo, aua le galuega faamisiona ile lalolagi. 
 

FAAMAMAFA 

5 Faamamafa Faamatalaga Sini 

Fou ma Faafouina O lenei vaitau ua iloga ile tele o suiga, ma 
o loo faapena ona fetuutuunai pea le tofa 
a le UCA ina ia faamaoni pea ile asuina o 
le vai o le ola e pei ona folafolaina e 
Keriso. Ua tatau ona tatou “faaosofia ma 
faamaite ni mafutaga faakerisiano e aga 
faalotoifale, ma ia toe faafouina 
mafutaga faalefaatuatua o loo iai ile taimi 
nei ia faamalosi atili le ola faatuatua ma 
lana vaai ile galuega faamisiona. 

1. Ia faataatia e le MSE ile 2022 se faafanua o atagia ai ni galuega 
faamisionare fou ma le faafouina i totonu o le PPW atoa e 
faailoa ai lona tuputupu ae.  

2. A’oa’oina faaletausaga o aulotu aua le faagasoloina  o fuafuaga 
mo le faamoemoe o le toe faaolaolaina o le lotu.  

3. Su’esu’ega e uiga i le faatupuina o aga faalotoifale o le lotu ma 
tala faasoa i le Matagaluega atoa e ala i fono faaleaulotu, 
upega tafa’ilagi, fesootaiga i luga o le Api o Foliga, niusipepa 
ma imeli. 

4. Lagolago faifaipea o le 20% o le paketi a le Matagaluega mo 
poloketi fou ma poloketi fia faafouina. 

 

Fesootaiga o Aganuu Ia tatou fesoasoani i vaega 
faaleaganuu eseese i totonu o le 
Matagaluega ina ia tutupu ma 
lauolaola faatasi. 

5. Tapuaiga e atagia ai lo tatou amanaiaina o eseesega.  
6. Ia faaliliuina le ta’iala a le Matagaluega i gagana eseese. 
7. Ia saili faaletausaga i ni auala e faateleina ai le taliaina o 

aganuu eseese i komiti a le Matagaluega. 
8. Ia saunia e le Matagaluega ni auala mo faifeau CALD (Tagata 

faifeau mai isi atunuu)  faapea failauga ma aoao fesoasoani, ia 
taitaia i tatou i ‘auala e avea ai o se ekalesia olaola ile 
fesootaiga o aganuu’ e le Fono faaleaganuu a le Sinoti (SIF) ma 
le vaega o le Faaaupegaina o Taitai mo Misiona (eLM), ma ia 
auai le Matagaluega i aoaoga faavaoaganuu. 

 

Fesootaiga o 
Augatupulaga 

Ia tatou taliaina, faaaupegaina, ma 
faamalosia augatupulaga eseese i lo 
latou soifua faatasi, ile avea ma soo, 
faapea le galuega a le Atua ma lana 
misiona. 

9. A’oa’oga faaletausaga ile totoina ma le fefaasoaa’i o le 
faatuatua, fefaasoaa’i o talaaga, ma le faafaileleina o soo mo 
Keriso i augatupulaga uma.  

10. Camp faaletausaga mo autalavou a le ekalesia, ma se 
mafutaga faaupega tafailagi mo le aoaoina o taitai o autalavou 
matutua.  

11. Ia faamalosia le sao o tamaiti laiti, tupulaga talavou, ma le 
autalavou matutua i fonotaga a le Matagaluega.  

12. A’oa’oga, iloiloga, ma le faamaoniaina faaletausaga o failauga 
ma aoao fesoasoani. 

 



Ekalesia I le 
faaaogaina o masini 
faaonaponei 

Ia tatou faamasani e faaaoga masini 
faaonaponei e mafai ai ona auai le 
ekalesia i galuega faamisiona i luga o 
upega tafailagi. Ia fausia foi ni auala 
mo le tapenaina o soo mo Keriso i 
luga o upega tafailagi ma 
faasalalauga lautele (social media). 

13. Fausia ni nofoaga mo tagata atamamai i tekinolosi, ia latou 
lagolagoina ma fesoasoani i aulotu mo le faamoemoe ole 
faaaogaina o upega tafailagi.  

14. Ia faaauau le auaunaga ile upega tafailagi a le Matagaluega ma 
lona itulau Api o Foliga, ma ia faatuputeleina le aofai numera o 
tagata e faaaogaina.  

15. Ia fausia ni mafutaga mo le aoaoina o mataupu tau misiona i 
luga o upega tafailagi, ma ia faafaigofie lona faaaogaina i soo 
se taimi. 

 

Vaavaalua Ia tatou galulue faatasi ma paaga mo 
le galuega faamisiona. 

16. Ia feagai le Matagaluega PPW ma le faatautaiga o ala e galulue 
faatasi ai aulotu ma isi i le sailiga o paaga mo le galuega 
faamisiona i totonu oa latou pitonuu.  

17.  Ia vaavaalua le Matagaluega PPW ma le Sinoti ma aulotu 
taitasi, faapea ma le Uniting, Agewell, ma aoga.  

18. Ia galulue faatasi ma le Narana ma le vaega o le Justice and 
International Mission ia malamalama atili i feagaiga faavae 
‘mai le loto.’ 

 

 

 

O A MATOU FAAMOEMOEGA 

I le taitaiina o le Matagaluega 

Ina ia avea lenei “taiala e toe faaolaola ai le lotu” e fai ma taiala mo le fuafuaina, atinaeina, 
ma le faasoaina tatau o seleni a le Matagaluega mo le isi 5 tausaga o lumanai. O le a 
taumafai le Matagaluega PPW ina ia faaaoga tatau punaoa ma mea faigaluega mo aulotu 
taitasi ma mafutaga faalefaatuatua e fesoasoani ai I le faatinoina o lenei faamoemoe. O le 
galulue faatasi, e mafai ai ona luluina ni saito fou mo le misiona ma le galuega a le Atua, ma 
faapena foi ona malamalama ai i faiga e ono fua mai ai le saito i fua lelei, ma faapena ona fuli 
loa e faafailele ina ia fua lauusiusi ma fetiitii. 

Ia avea le polokalama ‘Here for Good’ ma le seleni maua mai le galuega ‘Money for Mission’ 
a le Sinoti e faalototeleina ai le Matagaluega ina ia faaauau pea le avea ma tausimea lelei o 
punaoa a le Atua, ma ia magafagafa lelei ile faaaogaina tatau o meatotino faasilia. 

O le a faamuamua e le Matagaluega PPW le tofa mamao ma faamamafa e 5 i a latou faaiuga 
fai, e pei o fuafuaga faapitoa, pei o paketi, o le talosagaina o tupe fesoasoani, o suesuega tau 
ile misiona, o tofi filifilia, ma feutagaina. 

O le a lotolotoi le Matagaluega PPW i le iloiloga o le galuega a le Atua i le tulaga o lona 
faaolaolaina, o lona taua, ma lona maelega. O le a taumafai sui o le Matagaluega e saili ina ia 
malamalama lelei i au lotu taitasi ma o latou pitonuu ina ia faasoa tatau punaoa aua le 
faataunuuina o a latou faamoemoega. O le a fesootai atu le Matagaluega i aulotu taitasi ina 
ia latou galulue faatasi i le filifiliga o tofi aua le galuega a le Atua ma tulaga faataitai, ae maise 
o avanoa tau ile galuega faamisiona. 

O le faamoemoe, ia musuia aulotu ma mafutaga faalefaatuatua taitasi. 

Ina ia tausinio aulotu taitasi ma mafutaga faalefaatuatua ia tupu ma ola, amanaia tagata 
eseese, aga-faalotoifale, faia o soo mo Keriso, ina ia toe faaolaola le lotu. Matou te 
faamalosia tulaga uma o le galuega aemaise lava fono o aulotu taitasi ina ia faaaoga lenei 



tofa mamao ma lenei taiala e fesoasoani ia i latou i le fuafuaina o a latou galuega mo le aga’i 
i luma. O ni fesili faataitai, o le a le fesootaiga o le galuega faamisiona ma le fesootaiga o 
augatupulaga? Po’o le galulue faatasi? Po’o le faaaogaina o mea faatekinolosi? 

Ina ia avea lenei taiala ma punaoa mo aulotu taitasi ina ia maua pea le lototele e faataitai 
pea ni faiga fou e mafuta ai ma o latou pitonuu. E tusa lava pe a manatu e o ese mai o latou 
falesa,  o le naunautaiga sili ia saili ni faiga fou e faatino ai lo latou valaauina. O le taimi lenei 
ua tatau ona lulu faalauaitele ai le saito aua le misiona a le Atua. A ia tautuana – e faamata e 
faape’i se ata o lenei faamoemoe i o latou pitonuu? E faapei se ata o saito faamisiona o loo 
luluina? A  o le a foi se ata o le teuteuina o fua o le laau moomia ina ia mautinoa lona 
tuputupu a’e?   

Atonu o le a iai nai aulotu ma nisi o le a faapena ona faafaigata ona tau malamalama i nisi o 
manatu ma talitonuga faailoa mai i lenei pepa. Ae e tele lava le fesoasoani maua mai i mau 
ua sii mai le Tusi Paia e talatalanoa ai i aoaoga o loo maua mai ai e uiga ile galeuga a le 
Ekalesia i lenei lalolagi. 

E talafeagai le faaaogaina e faifeau ma aulotu o sini ma manatu autu o lenei pepa aua 
tapenaga o a latou sauniga lotu. 

O ni mafutga o loo faatuputeleina le olaola, o tagata eseese, o aga faalotoifale, ma le faia 
o soo ia Keriso, o loo galulue faatasi ma molimauina le ofoofogia o le misiona o le Atua. 
 


